
Bhishmaproktam Mahapurusharupavarnanam

ಭೀಷ್ಮಪ್ರೋಕ್ತಂ ಮಹಾಪುರುಷರೂಪವರ್ಣನಂ

ಕಿಂಚಿಚ್ಚಂದ್ರವಿಶುದ್ಧಾತ್ಮಾ ಕಿಂಚಿಚ್ಚಂದ್ರಾದ್ವಿಶೇಷವಾನ್ .

ಕೃಶಾನುವರ್ಣಃ ಕಿಂಚಿಚ್ಚ ಕಿಂಚಿದ್ಧಿಷ್ಣ್ಯಾಕೃತಿಃ ಪ್ರಭುಃ ..೨..
ಶುಕಪತ್ರವರ್ಣಃ ಕಿಂಚಿಚ್ಚ ಕಿಂಚಿತ್ಸ್ಫಟಿಕಸಪ್ರಭಃ .
ನೀಲಾಂಜನಚಯಪ್ರಖ್ಯೋ ಜಾತರೂಪಪ್ರಭಃ ಕ್ವಚಿತ್ ..೩..
ಪ್ರವಾಲಾಂಕುರವರ್ಣಶ್ಚ ಶ್ವೇತವರ್ಣಃ ಕ್ವಚಿದ್ಬಭೌ .
ಕ್ವಚಿತ್ಸುವರ್ಣವರ್ಣಾಭೋ ವೈಡೂರ್ಯಸದೃಶಃ ಕ್ವಚಿತ್ ..೪..
ನೀಲವೈಡೂರ್ಯಸದೃಶ ಇಂದ್ರನೀಲನಿಭಃ ಕ್ವಚಿತ್ .

ಮಯೂರಗ್ರೀವವರ್ಣಾಭೋ ಮುಕ್ತಾಹಾರನಿಭಃ ಕ್ವಚಿತ್ ..೫..
ಏತಾನ್ವರ್ಣಾನ್ಬಹುವಿಧಾನ್ ರೂಪೇ ಬಿಭ್ರತ್ಸನಾತನಃ .
ಸಹಸ್ರನಯನಃ ಶ್ರೀಮಾಞ್ಶತಶೀರ್ಷಃ ಸಹಸ್ರಪಾತ್ ..೬..
ಸಹಸ್ರೋದರಬಾಹುಶ್ಚ ಅವ್ಯಕ್ತ ಇತಿ ಚ ಕ್ವಚಿತ್ .

ಓಂಕಾರಮುದ್ಗಿರನ್ವಕ್ತ್ರಾತ್ಸಾವಿತ್ರೀಂ ಚ ತದನ್ವಯಾಂ ..೭..
ಶೇಷೇಭ್ಯಶ್ಚೈವ ವಕ್ತ್ರೇಭ್ಯಶ್ಚತುರ್ವೇದೋದ್ಗತಂ ವಸು .
ಆರಣ್ಯಕಂ ಜಗೌ ದೇವೋ ಹರಿರ್ನಾರಾಯಣೋ ವಶೀ ..೮..
ವೇದೀಂ ಕಮಂಡಲುಂ ದರ್ಭಾನ್ಮಣಿರೂಪಾನಥೋಪಲಾನ್ .

ಅಜಿನಂ ದಂಡಕಾಷ್ಠಂ ಚ ಜ್ವಲಿತಂ ಚ ಹುತಾಶನಂ .

ಧಾರಯಾಮಾಸ ದೇವೇಶೋ ಹಸ್ತೈರ್ಯಜ್ಞಪತಿಸ್ತದಾ ..೯..
ಇತಿ ಮಹಾಭಾರತೇ ಶಾಂತಿಪರ್ವಣಿ ೩೨೬ ಅಧ್ಯಾಯಾಂತರ್ಗತಂ
ಭೀಷ್ಮಪ್ರೋಕ್ತಂ ನಾರದಾಯ ದರ್ಶಿತಂ ಮಹಾಪುರುಷರೂಪವರ್ಣನಂ
ಸಂಪೂರ್ಣಂ .

ಮಹಾಭಾರತ . ಶಾಂತಿಪರ್ವ .ಅಧ್ಯಾಯ ೩೨೬/೨-೯..

